
Na prvi pogled se može činiti da je članak poput ovog nepotreban — 
da nije moguće da bi neko ko ljubi Boga razmišljao o tome da 
cijeli svoj život provede u braku s nekim ko Boga ne ljubi! Ovo, 
nažalost, nije slučaj. Svakodnevno primam pisma žena koje 
očajnički pokušavaju u potpunosti služiti Bogu ali im je to 
nemoguće jer njihovi muževi ljube svijet i služe svijetu.

Ovaj članak posebno upućujem kršćankama jer se 
prema mom dušebrižničkom iskustvu čini da one daleko 
češće prave ovu grešku nego muškarci. Ipak, problemi i 
principi o kojima ću govoriti mogu se jasno primijeniti 
na bilo kog kršćanina koji razmišlja o braku (u ovom 
slučaju, čak i o zabavljanju) s nekim ko ne ljubi Isusa 
svim svojim srcem. 

(Ovaj članak nije za one među vama koji su prvo 
ušli u brak a tek kasnije postali kršćani. Čak iako 
ste, kao rezultat toga, sada u braku s nekim ko ne 
slijedi Isusa, to nije odluka koju ste donijeli od kada 
ste postali kršćanin. Ovaj članak je za neudate i 
neoženjene kršćane koji još uvijek pred sobom imaju 
pitanje braka i zabavljanja.)

Misionarsko zabavljanje
Nisam potpuno sigurna ko je prvi upotrijebio termin »misionarsko 
zabavljanje«, ali mi se on sviđa jer tako vjerno oslikava scenu. 
Zamislite ovo — mlada djevojka, puna revnosti za Boga, odlazi u 
neko udaljeno pleme domorodaca da evangelizira izgubljene. Konačno, 
završava tako što na srcu ima poseban teret u vezi s poglavičinim 
mladim zgodnim sinom. Čini se da je on zainteresovan za Boga, te ona 
počinje provoditi s njim dobar dio vremena, u nadi da će ga pridobiti za 
Gospoda. Prije nego shvatite šta se dešava, njeni prijatelji u udruženju 
misionara dobivaju dopisnicu koja im govori da se mlada misionarka 
udaje i da se neće vratiti kući. Je li on obraćen? Pa, ne baš — ali 
ona je u potpunosti ubijeđena da će uskoro biti. U međuvremenu, 
presretna, priprema sve za vođenje domaćinstva u njegovoj kolibi 
prepunoj idola (koje ona, naravno, neće ni pomisliti da obožava), 
sanjajući o prekrasnoj budućnosti koju će imati zajedno. Da ste čuli 
za neku situaciju poput ove, šta biste pomislili o šansama ove djevojke 
za pravu sreću — ili o ljubavi za Isusa koju ispovijeda? Njena djela 
su, naravno, kontradiktorna onome što sama govori da vjeruje.

Mislim da je ispravno reći da svaki brak počinje jednim sastankom. 
Mnogi se kršćani zavaravaju u vezi sa ovim. Osjećaju da je uredu 
zabavljati se s nevjernicima, sve dotle dok to ne postane »preozbiljno«. 
Mogu razmišljati ovako: »Jedan — dva izlaska ne mogu nikome 
naškoditi. Osim toga, možda ga mogu dovesti Gospodu. Trenutno samo 

želim malo da se zabavim, ali kada dođe do braka, ja se zasigurno 
udajem za kršćanina.« I gle, sljedeće što znaju jeste da su se »zaljubili«, 
i onda očajnički pokušavaju da sebi, svojim prijateljima i Bogu, opravdaju 
svoje ponašanje, svoju vezu, brak koji je pred njima. Ja kažem ovo: svaki 
kršćanin koji je dovoljno iracionalan da se zabavlja sa nevjernikom je 
isto tako dovoljno iracionalan da se za njega veže brakom!

Važna odluka
Poslije odluke da slijedite Isusa, brak je sljedeća najveća i najvažnija 
odluka koju ćete donijeti. Kao što sam ranije rekla, svaki brak počinje 
»prvim sastankom«. Jedan od glavnih problema je taj da previše 
kršćana veoma nonšalantno prilazi ideji zabavljanja. Usvojili su 
svjetovni, a ne Božiji pogled na to. Kada se radi o kršćanstvu, ne 
postoji nešto kao »ispitivanje terena«.

Naravno da smo zbog ovoga katkad usamljeni, ali zapamtite, svaki 
sastanak je potencijalna doživotna veza. Provoditi vrijeme sa pogrešnom 
osobom znači pristajati na emocionalno uključivanje sve do one tačke 
kada nije lako okrenuti se i otići. Kada jednom nekome date svoje srce 
i svoja osjećanja, bićete iznenađeni kako je teško imati želju vratiti 
ih natrag — čak i kada znate da biste to trebali učiniti. Evo odlomka 
jednog tipičnog pisma koje sam prije nekog vremena primila od jedne 
mlade kršćanke. Ona je već bila na savjetovanju, te je ohrabrena da 
učini pravu stvar, ali ja želim da podijelim njen slučaj sa vama:

Imam 16 godina i kćerka sam misionara ovdje na Srednjem 
Istoku. Imala sam uistinu vrlo blizak hod s Gospodom i 
On me blagoslovio na tako mnogo načina. Ali, upoznala 
sam jednog momka u školi. On nije kršćanin, a izlazili 
smo preko tri mjeseca. U tom trenutku vjerovala sam da 
je to uredu, osim ako se ne vjenčamo, što ja, naravno, ne 
mislim da učinim, jer on nije kršćanin. Ali nedavno sam 
razgovarala s nekim ko mi je rekao da je to pogrešno i 
da takvu vezu nisam trebala ni počinjati. 

Večeras je svratio kod mene dok sam slušala 
Keithovu novu kasetu. Docnije smo razgovarali i on se 
smijao »čudnom Isusu i glupim kršćanskim pjesmama« 
koje sam slušala. Stavila sam mu do znanja da sam 
povrijeđena načinom na koji je ismijavao Isusovo ime, 
a i sada se zbog toga osjećam zaista ružno i smatram da 
bismo trebali prekinuti vezu. Ali, to je tako teško jer mi 
se zaista veoma sviđamo jedno drugom i bojim se da će 
moje svjedočanstvo pasti u vodu ako prekinemo. Zaista 
sada tražim mudrost od Gospoda. Ako imate nekoliko 
slobodnih trenutaka, možete me se sjetiti u molitvi.

Anonimna

Ne budite s  nevjernicima pod  jednim te istim jarmom…2. Korinćanima 6:14

»Zajedništvo« svjetla i tame
Melody Green

čega se ne bi trebali vjenčati,
     niti se zabavljati s nevjernikom



Ne čekajte da bude isuviše kasno. Vrijeme u kojem trebate tražiti 
mudrost od Isusa je prije, a ne poslije ulaska u vezu. Vašem srcu 
je mnogo lakše da nadvlada vašu savjest nego što vi mislite. Kada 
jednom dobijete želju, ona počinje zahtijevati prioritet i vaša revnost 
da stavite Boga na prvo mjesto brzo počinje da se gubi. Vaša su 
osjećanja snažna stvar i ako vi ne kontrolišete njih, ona će kontrolisati 
vas! (Jeremija 17:9).

Nejednaki pod jarmom

»Ne budite s nevjernicima pod jednim te istim 
jarmom…«

(2. Korinćanima 6:14)

U Bibliji Isus (a ovdje Pavao) daje mnogo ilustracija koristeći agrikulturu 
i životinje kao primjere, �to je bilo uobičajeno u ono vrijeme. �ta, 
prema tome, znači biti nejednak pod jarmom? Predstavite sebi sljedeću 
sliku: Dva vola privezana za vratove drvenim poprečnim gredama tako 
da mogu vući plug. Oni su dvije životinje iste vrste koje su združene 
da urade određen posao. Bili su pažljivo dresirani da odgovore na iste 
komande i, jednom ujedinjeni, smatraju se timom. Mudar farmer bira 
dvije životinje iste veličine, snage i temperamenta, jer zna da će takvi 
najbolje raditi zajedno. Ako jednog od njih treba udariti bičem da bi 
krenuo, a drugi je prestravljen i od samog pogleda na bič, ne bi baš 
bilo mudro vezati ih i očekivati da rade kao tim. Jedan »suigrač« će 
izbezumljeno pokušati da pobjegne, dok će drugi tvrdoglavo odbijati 
da se pomjeri. Ustvari, ako udružimo dvoje ovakvih, katastrofa nam je 
nadohvat ruke — s mogućim oštećenjem opreme, ozljedama i zabunom 
među »suigračima«, a posao, naravno, nikada neće biti završen.

Naš ljubljeni Isus je onaj ko nas najviše voli, i najmudriji je 
»farmer« na svijetu. On zna da nikad ne bismo bili sretni ako smo 
vezani uz nekog ko nas vuče na suprotnu stranu od one na koju 
želimo da idemo. Naš bi život bio konstantno povlačenje konopca, i 
nikad ne bismo mogli nastaviti s poslom na koji smo pozvani. Zato 
nam je dao zapovijest da se vjenčavamo »samo u Gospodinu« 
(1. Korinćanima 7:39). Ako ćemo u svom braku služiti Bogu, onda 
oba partnera moraju biti u dogovoru oko posla koji treba uraditi, oko 
toga kako će biti obavljen, te od koga će primati zapovijedi. Ovo je 
uistinu vrlo jednostavno. Pretpostavljam da me zbog toga konstantno 
iznenađuje da je toliko mnogo onih koji odlučuju da ignorišu Božiju 
mudrost uzaludno misleći »da će na kraju sve biti uredu«.

Igra zabavljanja
Mislim da vam je postalo potpuno jasno da zabavljanje ne treba uzimati 
olako — niti bez Božijeg odobrenja! Ovo ne znači da morate misliti 
da ćete ući u brak sa nekim prije nego što provedete određeno vrijeme 
zajedno — ali morate biti u mogućnosti da vidite kvalitete iskrene 
osobe koja voli Boga, a plodovi njegove vjere trebali bi biti očigledni 
svima. Ako prođe ovaj presudni test, još uvijek morate tražiti od Boga 
da vidite je li uredu odvojiti vrijeme za bolje upoznavanje ove osobe. 
U vezi s ovim, Gospoda trebate tražiti nasamo, što znači: ne zajedno 
sa osobom koja vas interesuje. Na taj način, ako Bog kaže »Ne«, niko 
neće biti povrijeđen. Pretpostavljam da ste sa ovom osobom već proveli 
neko vrijeme u grupi, među drugim ljudima — ali u dublju vezu možete 
ući samo ako i kada vam Gospod da svoje izričito odobrenje. Ako se 
plašite da ćete od Boga čuti moguće »Ne«, onda niste tražili Njegovu 
volju, nego svoju. Ovo bi trebao biti trenutni signal za opasnost koji 
govori da nešto nije uredu i ne biste trebali napraviti nijedan pokret, 
sve dok svoje srce ne dovedete pred Gospoda na ispravan način.

Da li vam sve ovo zvuči i previše strogo? Onda samo upitajte 
nekoga ko je izabrao pogrešnog supružnika zahvaljujući nedostatku 
strpljenja, savjeta i molitve. Reći će vam da bi volio da mu je neko 
rekao isto ovo što ja sada govorim vama. Mnogi su vezani u bijednim, 
nesretnim brakovima zato �to su ignorisali Isusa i dozvolili svojim 
željama da zagluše Božiji glas. Naučili su svoju lekciju na težak 
način, a sada je za njih prekasno da se vrate i počnu iznova. Brak je 
za cijeli život. Kada jednom napravite grešku, ne možete se okrenuti 
i reći: »Uzeli smo se bez Božije volje, sada ćemo se jednostavno 
razvesti!« To ne ide tako. Biblija nam kaže da ako naš nevjerni 
supružnik pristaje da ostane sa nama, onda ga mi ne smijemo udaljiti 
(1. Korinćanima 7:12–13).

Zašto bismo uopšte dovodili sebe u situaciju da donesemo pogrešnu 
odluku? S obzirom da nam Božija riječ zapovijeda da ne budemo u 
»nejednakom jarmu«, glupo je i otvoreno pobunjenički čak i razmišljati 
o tome. Ako se oslonite na svoje rezonovanje umjesto na Boga i 
Njegovo obećanje, krenućete prema sigurnoj katastrofi. 

Vrijednosti, ciljevi i pobude
Kad sam postala kršćanka, cijeli moj život okrenuo se naglavce. Nisam 
više mogla rješavati probleme na način na koji sam to činila ranije, 
jer je Božiji način bio drugačiji. Sve se promijenilo. Napravila sam 
odsječan »nalijevo krug«, te morala sjesti i napraviti novu procjenu 
svakog aspekta svog života. Jedna od prvih stvari koju sam primijetila 
jeste da su se razlozi zbog kojih sam nešto činila promijenili. Umjesto 
mojih sebičnih želja, bila sam motivisana ljubavlju prema Bogu i željom 
da ugodim Njemu. Što sam se više približavala Bogu, to mi je On više 
otkrivao svoje srce i ja sam uvidjela da štošta od onoga što mi je nekada 
tako mnogo značilo više nije bilo tako važno, dok su druge stvari, 
koje sam ranije cijenila malo ili nimalo, počele da iskre i sijaju poput 
dragulja. Moje oči su, umjesto da se fokusiraju na privremene stvari 
ovoga svijeta, gledale prema vječnosti. Uistinu sam mislila da bi se moje 
srce slomilo ako ne bih mogla podijeliti svoje uzbuđenje, radost i Božiju 
ljubav sa onim koga najviše volim ovdje na zemlji — sa mojim mužem.

Nedostatak prave bliskosti

»…što ima pravednost s bezakonjem? �to li je 
zajedničko svjetlu i tmini?« (2. Korinćanima 6:14)

Kad se sve sabere, onaj ko ljubi Isusa jednostavno nema toliko toga 
zajedničkog sa onim ko to ne čini. Naravno, vi možete imati isti 
hobi, ili se baviti istom vrstom posla — ali kad dođe do stvari koje 
su uistinu važne, bit ćete kilometrima udaljeni. U braku, kada onaj 
prvi val uzbuđenja prođe, zateći ćete sebe kako čeznete za istinitom 
bliskošću i jedinstvom koje možete doživjeti samo s nekim ko je »istog 
mišljenja«. Ako zbog različitih vjerovanja ne možete iskusiti pravu 
prisnost, bit ćete prazni i neobično usamljeni u ovom najprisnijem od 
svih odnosa. Nijedno od vas neće moći da podijeli najdublje čežnje svog 
srca sa onim drugim, jer će vaš osnovni pogled na život — sami razlozi 
zbog kojih živite — biti potpuno različiti. Vaša srca i životi nikada neće 
moći biti uistinu ujedinjeni jer će nedostajati ona zajednička spona 
koja bi vas povezivala i držala zajedno.

Kad govorim o braku ja govorim o zavjetovanju na ljubav, poštovanje, 
brigu i povinovanje koje traje koliko i sam život, dok smrt ne uradi svoj 
dio! Kako možete i pomisliti da ovako duboko i obavezujuće obećanje 
date nekome ko ne ljubi Isusa? Kao kršćanin, imate Oca, Sina i Duha 
Svetoga da upravljaju vašim životom. Ali, Biblija nam govori da oni koji 
su bez Isusa imaju svijet, tijelo i đavola da upravljaju njihovim životom. 
Ovo je baš ono što nam je kao kršćanima rečeno da nadvladamo (1. 
Ivanova 2:14–17). Kako mislite da nadvladate ono s čim ste se 
vjenčali, obavezali i pokorili mu svoj život?

Brak sada — reforme kasnije
Čini se da su mnoge mlade kršćanke umirene činjenicom da njihovi 
nevjerni momci nemaju ništa protiv njihovog kršćanstva. Čak iako on 
ne vjeruje u isto što i ona, čini se veoma tolerantnim i, štaviše, ponekad 
ide s njom u crkvu. On je uistinu veoma drag momak, a njegov najveći 
porok je to što ponekad popije koje pivo dok sa drugim momcima gleda 
nogomet. Ona računa na to da će, ako se uda za njega, provoditi mnogo 
više vremena zajedno, a onda ona može da »radi na njemu« i dovede ga 
spasenju. Tužno je što će otkriti da to ne ide tako lako kao �to je mislila. 
U svoje vrijeme, muževljevo prihvatanje njenih biblijskih sastanaka 
i prijatelja kršćana počinje da slabi, i tenzije među njima počinju da 
uzimaju danak u njihovom braku. Većina djevojaka ne shvata da, ako 
nisu dovoljno snažne da odole iskušenju udaje za nevjernika, vjerovatno 
nisu dovoljno snažne da ga ikada pridobiju za Gospoda!

»Obraćenje« iz interesa
Ponekad, da bi oženio kršćanku, momak se »predaje« Isusu, jer zna 
da mora. Počet će da ide u crkvu samo da bi je usrećio. Zapravo, on 



može biti čak i ozbiljan u pokušajima da »uđe u sve to«. Ali, ako to 
nije odluka koja je proizišla iz njegovog ubjeđenja da mu je potreban 
Bog, onda je sve beznačajno i bit će kratkog vijeka. Njegova »predaja« 
obično počinje da blijedi već neko vrijeme nakon vjenčanja — kad 
više ne bude neophodno da se pokazuje u najboljem svjetlu.

Nikada ne vjerujem u ovu vrstu »obraćenja« i dosljedno govorim 
onima koje savjetujem da puste svog partnera da sam dokaže svoju 
predaju Bogu. Ovo znači da ne treba da slijedi Isusa pristajući za 
svojom djevojkom, nego da se treba uključiti u crkvu ili se pridružiti 
nekom biblijskom sastanku zbog toga što je to njegova odluka, a 
ne zbog svoje djevojke. Ako dokaže da je ozbiljan, da raste, te da 
čvrsto stoji u Isusu, onda, nakon nekoliko mjeseci, ona može početi 
da se moli i traži Gospoda u vezi s mogućnošću ulaska u dublju vezu. 
Problem je u tome što mnoge djevojke nemaju dovoljno strpljenja 
da provjere s kim imaju posla. Tek što se učini da »Gospodin Pravi« 
izgleda kao da će izgovoriti molitvu grešnika, ona spremno bira peškire, 
posuđe i vjenčanicu.

Drugi zakon termodinamike
U nauci, drugi zakon termodinamike suštinski pokazuje da će, kako 
vrijeme prolazi, sve što je prepušteno samo sebi popustiti. Stvari 
prepuštene same sebi neće se izgraditi, nego će se na kraju raspasti. 
Drugim riječima, kako vrijeme prolazi, stvari se pogoršavaju, a ne 
poboljšavaju — dok život, prepušten sam sebi, bez Boga, uistinu 
postaje gori. Nikada ne znate šta vas čeka iza ugla. Ljudi koji uđu u 
brak sa onima koji »povremeno popiju čašicu«, koju godinu kasnije 
otkriju da su u braku sa alkoholičarem. Ne možete prosuđivati o 
budućnosti na osnovu sadašnjih okolnosti ako imate posla s nekim ko 
je odlučio da kroz život ide svojim putem. Ako imate Gospoda, trebali 
biste da očekujete rast i zrelost. Ako nemate Gospoda, nećete znati šta 
da očekujete. Ovo nije ona stara: »marihuana vodi heroinu« priča od 
prije nekoliko godina — ali grijeh uistinu vodi većem grijehu — a 
život koji nije spremno predat Isusu i vođen Njegovom ljubljenom 
rukom, može završiti bilo gdje… radeći bilo šta!

Nadmetanje
Mislim da jedan od najtežih aspekata braka u kojem su partneri 
nejednaki pod jarmom jeste osjećaj takmičenja među njima. Koliko god 
bilo suptilno, ili nikada izrečeno, takmičenje među njima osjetno je. 
Kao vjerniku, dok živite svoj svakodnevni život, vaše vrijednosti i ideali 
će trpjeti stalne izazove. Nevjernik će uvijek pokušavati da dokaže 
(svjesno ili nesvjesno) da je i on jednako toliko sretan koliko i vi, 
čak i bez tog takozvanog »religioznog iskustva«… a vi ćete, naravno, 
željeti da mu pokažete da ste vi ti koji zapravo imate najveći mir i 
ispunjenje kroz spoznaju Boga. U vrijeme iskušenja, nećete imati ni 
duhovno vodstvo ni podršku, a vaša vjera će biti podrivena umjesto 
podstaknuta. I, konačno, kako rivalstvo među vama bude raslo, vaš 
će se supružnik umoriti od nadmetanja s vašim prijateljima, vašom 
crkvom i sa vašim Bogom za vašu pažnju i ljubav.

Kompromis
Kada je vjernica stavljen u ovakvu situaciju, često je u iskušenju da 
napravi kompromis u vezi svojih vjerovanja samo da bi održao mir u 
braku. Ona više ne može da služi Gospodu otvoreno i slobodno jer, ako 
to čini, njen brak se može raspasti. Kakav užas je naći se u takvom 
položaju! Kada počnete s kompromisima, vaš hod s Bogom slabi i 
postaje pothranjen. Bit ćete krivi za nedostatak poslušnosti Bogu, što 
će vas od Njega gurnuti još dalje nego što ste sada. 

Poslije nekog vremena, nastupa frustracija za oboje, jer nijedno od 
vas nije uistinu slobodno da čini ono što ga čini sretnim. Vi nemate 
sa sobom nekoga ko voli Isusa, a on pokraj sebe nema nekoga ko 
će voljeti svijet zajedno s njim. On ne uživa u vašim prijateljima i 
aktivnostima, a ni vi se baš ne radujete njegovim. Vi čeznete za nekim 
s kim biste mogli da podijelite vašu radost u Kristu — a on ima druge 
vrste čežnji. Čak bi mogao početi da misli da bi, ako vi ne želite da 
izlazite i zabavljate se na njegov način, on mogao naći neku drugu koja 
hoće! Kao što možete da zamislite, u jednoj ovakvoj situaciji pritisak 
zaista počinje da raste. 



»stanu na nečiju stranu«. 
Najveći činilac koji utječe na to kako će naša djeca učiti o Bogu 

je primjer koji im mi dajemo. Djeca uglavnom prenose svoje osjećaje 
i utiske o svojim zemaljskim očevima na svoju predstavu o tome ko je 
Bog. Ako je njihov otac pravedan i pobožno ih opominje, balansirajući 
osudu s ljubavlju i ohrabrenjem, onda će njihova ideja i razumijevanje 
Boga vjerovatnije biti ispravni (Efežanima 6:4; Kološanima 3:21). 
Ali, ako je nepravedan u svojim osudama, ako se protivi Bogu, ili je 
ravnodušan prema Njemu, onda će im biti veoma teško (čak i kao 
odraslima) da vide Božiju pravu prirodu i karakter.

Kako nepravedan teret za majušna dječija pleća! Ovo ih neće 
koštati samo sjećanja na nesretno i nemirno djetinjstvo — nego ih 
na kraju može koštati gubitka duše. Neka nipošto ne pomislimo na to 
da dovedemo sebe, a da ne spominjemo i nevinu djecu, u takav bol i 
nesreću, kakvi samo mogu biti u domu u kojem vlada nesloga i zabuna.

Ako razmišljate o tome da se vežete za nevjernika, kako možete 
imati nerealistična očekivanja da ćete odgajati svoju djecu za Boga, kada 
ne možete da potčinite Njemu čak ni nešto tako važno kao što je vaš 
brak? Rekla bih da su, u najboljem slučaju, izgledi za to veoma slabi.

Zaključak
Oni kršćani koji uđu u brak s nevjernikom nikada neće doživjeti puninu 
i bogatstvo braka kakav nam je Bog namijenio. Nikada neće uživati ni 
u pravoj bliskosti, ni u blagoslovu porodice ujedinjene sponom Isusove 
ljubavi. Ustvari, umjesto da dožive tu zajedničku sponu ljubavi, oni 
će iskusiti »zajedničko ropstvo« (bond — spona; bondage — ropstvo; 
igra riječi, prim. prev.) frustracije i nezadovoljstva koje mogu voditi 
odvajanju i razvodu. Jer, prava je ljubav moguća jedino ako poznajete 
Boga, te kada imate Njegovu nesebičnu i beskompromisnu ljubav 
za druge, stavljajući ih iznad sebe. Sve drugo blijedi u poređenju s 
pravom stvari. Ne budite naivni. Nemojte se zadovoljiti ni sa čim 
manjim od onog najboljeg što Bog ima za vas. Ako ste pozvani na 
brak, Bog ima savršenog partnera za vas. Ali, čuvajte se, neprijatelj 
je također provodadžija.

Vjerujte Bogu, živite u poslušnosti i On će, na svoj način i u 
svoje vrijeme, izići u susret vašim potrebama. Budete li se oslonili na 
svoj način razmišljanja, i budete li insistirali na svojoj volji — pazite 
se — možete dobiti baš to što tražite! Mogli biste provesti život žaleći 
zbog toga. Vjerujte Bogu. On vas nikada neće odvesti na stranputicu.

Završavajući ovaj članak, želim vam reći da ako ste sada u vezi 
s nevjernikom, ili ako ste bili u prošlosti (dok ste ispovijedali da 
ste kršćanin), mislim da bi bilo bolje da preispitate svoje srce pred 
Gospodom. Ako možete naći mir i zadovoljstvo u vezi s nekim ko 
ne voli Boga, onda se morate upitati koliko Ga vi uistinu volite. Na 
kraju krajeva, ako otkrijete da imate više toga zajedničkog s nekim 
ko živi u mraku… možda je to zato što oboje idete istim putem! 
(1. Ivanova 1: 6–7; Ivan 3:21).

Nemojte se zavaravati. Onaj ko uistinu ljubi Boga nikada se ne bi 
svjesno pridružio nekome ko ljubi svijet. Nemojte ni pomisliti da svoj 
život u braku potčinite bezbožnom partneru — osim ukoliko vam ne 
smeta da živite bezbožničkim životom. Molim vas, molite se za sve o 
čemu smo govorili i budite hitri da se odazovete onome što Bog govori 
vašem srcu. Ja vas mnogo volim i molim se da dosegnete najviše 
moguće potencijale u Kristu Isusu dok ste Mu u svemu pokorni. Neka 
vas Bog blagoslovi dok Ga tražite. 

S obzirom da se oboje suzdržavate od onoga što želite da radite, 
na scenu dolaze gorčina i ozlojeđenost, još više vas udaljavajući i 
uzrokujući još više problema. U mnogo situacija, kada ozlojeđenost 
jednom nastupi partner nevjernik je vjerovatno već naučio dosta 
biblijskih stihova od vas da bi ih mogao sipati poput majušnih metaka 
istine, ne bi li probio vaše srce. Na kraju krajeva, Biblija jeste istina, i 
čak iako on u to ne vjeruje, zna da vi vjerujete — i mogao bi uživati 
da vas vidi kako se mrvite pod osudom, kritikom ili zbunjenošću od 
njegovog napada na vas i na ono u šta vjerujete. Božija riječ je snažan 
instrument… čak i u rukama nepravednika. 

Možete smatrati da sam naslikala jednu nerealističnu sliku ruševine 
braka, ali pročitala sam stotine pisama — sva puna »iste priče«. Za 
brak poput ovog skoro da je nemoguće da opstane (a takvi brakovi 
uglavnom i ne opstaju), osim ako vjernik ne napravi kompromis time 
što će svoje vjerovanje svesti na razinu na kojoj više uopšte nema 
vjere. Prema tome, ovo što govorim ne odnosi se samo na moguću 
smrt bračne zajednice, nego i na moguću duhovnu smrt. Vjerujem 
da nam Biblija baš zbog toga daje tako snažno upozorenje protiv 
zajednice ove vrste. 

Odgovarajući balans
Oni koji vole da se kače za svoje »pravo« da nastave život na isti način 
sa starim prijateljima i starim načinom života ponajvi�e vole re�i: 
»Ali, ja se ne bih trebao izolovati od ljudi i družiti samo sa kršćanima!« 
Pa naravno da ne trebate. Mi smo »sol zemlji« koja začinjava svijet 
Isusovom ljubavlju (Matej 5:13,16). Svijet i ljudi u svijetu trebaju 
kršćane. Kako bi inače čuli o jedinoj Istinitoj Ljubavi koja postoji? 
Ali, nikada ne smijete zaboraviti da iako smo u svijetu, nikada ne 
trebamo biti dio njega. Uvijek moramo paziti da nam pogled bude 
usmjeren na Gospoda, te istog trenutka napustiti svaku situaciju koja 
bi mogla uzrokovati posrtanje i udaljavanje od našeg nebeskog poziva 
(2. Timoteju 2:22).

Previše kršćana koristi izgovor »pridobijanja prijatelja za Gospoda« 
da bi jednom nogom bili u svijetu i tako sami ostali učesnici svjetovnih 
zadovoljstava. Bog poznaje naša srca. Ako vaši prijatelji ili poznanici 
izazivaju vašu ljubav prema Bogu da »ohladi«, daleko je bolje žrtvovati 
prijateljstvo nego svoj odnos sa Isusom. Nijedno prijateljstvo na 
svijetu nije važnije od vaše veze s nebeskim Ocem. Ako niste dovoljno 
jaki da odolite iskušenju, onda to priznajte i držite se podalje od 
kušnje. Ne brinite za vaše »svjedočanstvo«. Ako »padnete« poslije 
poznavanja i propovijedanja istine, vaše jedino svjedočanstvo će, 
svakako, biti ono loše!

Djeca
Jedna od stvari na koju ljudi uglavnom ne misle kad stupaju u brak jesu 
djeca. Dok traje ceremonija vjenčanja, to je često najdalja moguća 
stvar za vas. Ipak, negdje na dnu linije vjerovatno ćete željeti da 
osnujete porodicu. Ali, šta je to »porodica«? Je li to puko prisustvo 
djece što vas određuje kao porodicu, ili je to nešto drugo? Jedna 
porodica, onako kako je ja vidim, sastoji se od grupe ljudi međusobno 
povezane ljubavlju, osjećajem lojalnosti i iskrenom željom da jedno 
drugo vide kako dostižu svoj najpuniji mogući potencijal i svrhu u 
Bogu. Tradicionalno, porodica se sastoji od mame, tate i djece, iako ona 
može biti manja ili veća, u zavisnosti od okolnosti ili Božijeg vodstva.

Jedno je sigurno: tamo gdje nema jedinstva, ne može biti 
ni »porodice«. Naravno, svi vi možete živjeti pod istim krovom, 
ali zajedničko mjesto stanovanja ne čini porodicu. U jednom 
braku »nejednakih pod jarmom«, bit će samo zabune i haosa. Bez 
zajedničke spone Isusove ljubavi, ne može biti jedinstva. Ako 
se roditelji ne slažu u načinu na koji treba odgajati djecu, djeca 
će odgajati sama sebe. Ako roditelji imaju različite standarde o 
disciplini, odgovornosti, te prihvatljivom ponašanju i stavovima, 
onda će djeca huškati roditelje jedno protiv drugog da bi dobili 
ono što žele — a roditelji će završiti svađajući se oko posljedica. 
Naravno, u ovoj bici djeca su stvarni gubitnici, iako to možda u tom 
trenutku ne shvataju. Dom poput ovoga bit će u stalnom metežu i 
postat će veoma nesretno mjesto za sve koji u njemu žive — kako 
za roditelje, tako i za djecu.

Ako u kući ne postoji slaganje oko toga ko je Bog i kakav treba 
da je naš odziv Bogu, onda je djeci veoma teško da nauče kako da 
upoznaju Boga i kako da Ga vole. Ako naša djeca dobivaju drugačiju 
poruku od svakog roditelja, bit će konstantno zbunjeni i prisiljeni da 

